
　　二十世紀為聖教最發達之時代亦為科學昌明之時代一般宗教家多以為應有一解釋聖經之鉅著出現且須較已刊行者 更為圓滿更為準確藉以衞正道而熄邪說是誠應合時劫之要需者也何則以今日離經叛道之眾如天演唯物等學說眾喙紛呶競相標榜以顯與聖經為敵此種異說之盛已澎湃於歐美二洲近且及於亞東名為新思潮其實即二千年前陳腐謬譚已經後代指證其不當迄今其說復作如毒蛇之出而噬人不知世人自以為智者上主適視之為愚（林前三19）蓋其說終陷人於滅亡而已（提前一19，提後二17）

